
PROGRAM LESTARI TRANSFORMASI TAHUN 2016 

LAWATAN SAMBIL BELAJAR PROGRAM SARJANA SAINS SOSIAL  
(PENGAJIAN RASUAH) UKM –SPRM 

PUTRAJAYA, 18 OKTOBER 2016 - JPA telah menerima 

lawatan dari pelajar-pelajar Program Sarjana Sains Sosial 

(Pengajian Rasuah) UKM untuk mendapatkan input bagi 

menjayakan Projek Penanda Arasan ke Korea Selatan 

yang akan diadakan dari 29 Oktober hingga 8 November 

2016. Lawatan telah diketuai oleh Prof Dr   Rahimah Abd 

Aziz selaku Penyelaras Program dan disertai oleh 15 

orang pelajar yang terdiri dari penjawat awam yang   

bertugas di Agensi-agensi Penguatkuasaan.   

Encik Jagan A/L Arumugam dari Unit Integriti telah 

memberikan taklimat kepada peserta lawatan berhubung 

peranan dan  tanggungjawab JPA dalam aspek      

pemantapan integriti, pencegahan rasuah dan tadbir 

urus. 

Sebelum lawatan ke Korea Selatan, pelajar-pelajar       

Program tersebut turut mengadakan lawatan kerja ke 

organisasi-organisasi Kerajaan seperti Ibu Pejabat SPRM, 

PDRM, Institut Integriti Malaysia, Jabatan Ketua Audit 

Negara, Jabatan Pengangkutan Jalan, KPDNKK dan   

Jabatan Imigresen Malaysia. 

NEGERI SEMBILAN, 17 OKTOBER 2016 - Bahagian Transformasi Sektor 

Awam (BTSA) telah menganjurkan Program Lestari Transformasi Tahun 

2016 pada 17 dan 18 Oktober 2016 bertempat di Akademi Kepimpinan    

Pendidikan Tinggi (AKEPT), Bandar Enstek, Negeri Sembilan. Program 

yang turut melibatkan sesi percambahan fikiran dan perkongsian             

pengalaman oleh Kementerian Pembangunan Wanita, Keluarga dan 

Masyarakat (KPWKM), Kementerian Sumber Asli dan Alam Sekitar (NRE) 

dan Kementerian Kesihatan Malaysia (KKM) bersama Pengarah Bahagian 

Transformasi Sektor Awam, JPA ini diadakan bertujuan untuk      

mendapatkan input bagi Inisiatif Transformasi Perkhidmatan Awam Tahun 

2017. Program ini telah dirasmikan oleh YBhg. Tan Sri Mohamad Zabidi 

Zainal, Ketua Pengarah Perkhidmatan Awam dan dihadiri oleh seramai 300 

orang peserta yang terdiri dari wakil 24 buah Kementerian/Agensi yang 

bertanggungjawab untuk melestarikan Trasformasi Perkhidmatan Awam. 

LAWATAN KERJA KEMENTERIAN PEMBANGUNAN WANITA, KELUARGA DAN MASYARAKAT   
KE JABATAN PERKHIDMATAN AWAM 

PUTRAJAYA, 18 OKTOBER 2016 - Unit Komunikasi 

Korporat (UKK), Kementerian Pembangunan Wanita,  

Keluarga dan Masyarakat (KPWKM) telah             

mengadakan lawatan kerja ke JPA di Bilik Mesyuarat 

Utama, Aras 3, Blok C3. 

Sesi lawatan ini diadakan bertujuan untuk               

perkongsian pengalaman dan tadbir urus kerja       

Bahagian  Pembangunan Modal Insan dan UKK, JPA 

dalam mengendalikan aduan dan pengurusan  

pelanggan termasuk perkhidmatan Kaunter 1SERVE.  

Sesi perkongsian ini dimohon oleh UKK, KPWKM 

bagi penambahbaikan kaedah pengurusan aduan 

Talian KASIH di bawah seliaan UKK, KPWKM yang 

dikenali sebagai Talian NUR suatu ketika dahulu.  

Diharapkan sesi lawatan ini dapat dimanfaatkan oleh 

kesemua pihak yang terlibat dalam mempelajari 

perkara baharu demi mempertingkatkan sistem     

penyampaian Perkhidmatan Awam kepada rakyat. 

PERHIMPUNAN BULANAN  JPA BAGI BULAN OKTOBER 2016 

PUTRAJAYA, 19 OKTOBER 2016 - Perhimpunan bulanan JPA bagi   

bulan Oktober 2016 telah dianjurkan oleh Bahagian Pembangunan Modal 

Insan dengan tema ‘Jom Hijrah’ bersempena dengan bulan sambutan 

Maal Hijrah 1438H.  

YBhg. Tan Sri Mohamad Zabidi Zainal, Ketua Pengarah Perkhidmatan 

Awam, dalam ucapan beliau sempena perhimpunan bulanan tersebut 

menyeru golongan yang telah lebih lama bekerja di dalam sektor 

Perkhidmatan Awam dan golongan baru untuk saling memahami antara 

satu sama lain tentang kehendak dan keperluan masing-masing bagi  

memastikan Perkhidmatan Awam dapat memenuhi ekspektasi rakyat 

pada masa kini. Beliau juga memohon semua penjawat umum agar     

sentiasa bersiap sedia dengan perubahan-perubahan semasa agar dapat 

kekal relevan pada masa kini. 

NBOS JPA  OUTREACH PROGRAMME  DAN 1PESARA CARE 

SARAWAK, 27 OKTOBER 2016 - Jabatan Perkhidmatan Awam (JPA) telah menganjurkan NBOS JPA Outreach 

Programme dan 1Pesara Care pada 27 dan 28 Oktober 2016 di Kampus INTAN Sarawak. Program tersebut telah 

dirasmikan oleh YBhg. Tan Sri Mohamad Zabidi Zainal dan turut dihadiri oleh YBhg. Tan Sri Datuk Amar Haji   

Mohamad Morshidi bin Abdul Ghani, Setiausaha Kerajaan Negeri Sarawak. Program yang bermula pada jam 8.30 

pagi sehingga 5.00 petang itu melibatkan pelbagai aktiviti seperti seminar dan panel diskusi mengenai inisiatif   

1Malaysia Customer Service of Civil Servants (1Serve), 1Malaysia Civil Service Retirement Support (1Pesara),     

Seminar Data Science Interest Group (DSIG), pameran agensi Kerajaan dan swasta dan jualan produk  Industri Kecil 

Sederhana (IKS). 

 NBOS JPA Outreach Programme dan 1Pesara Care dianjurkan bertujuan untuk hebahan dan meningkatkan 

kesedaran mengenai pelaksanaan inisiatif NBOS JPA kepada kumpulan fokus utama 1Serve dan 1Pesara di          

kalangan penjawat awam, pesara dan orang ramai. Ianya juga diadakan bagi meningkatkan ilmu pengetahuan   

Pengurus dan Pegawai Bahagian/Unit Sumber Manusia agensi di peringkat Negeri bagi Pengurusan Dokumen  

Persaraan yang lengkap dan tepat selain menyediakan satu platform kepada penjawat awam, bakal pesara dan   

pesara untuk berkongsi pengalaman, faktor kejayaan serta cabaran dalam melaksanakan inisiatif NBOS 1Serve dan 

1Pesara serta sesi interaksi bagi pemprosesan dokumen persaraan di peringkat agensi masing-masing. 

Sepanjang dua (2) hari penganjuran program ini, terdapat lebih kurang 24 buah booth pameran yang terdiri daripada 

agensi Kerajaan dan swasta. Selain itu, terdapat juga Pameran dan Saringan Kesihatan, Perkhidmatan Mobile CTC, 

Klinik Pergigian Bergerak dan Padanan Kerjaya. Gerai-gerai jualan produk-produk asas tani dan IKS juga turut 

disediakan sepanjang penganjuran program.  

Program Data Science Interest Group (DSIG) yang turut diadakan merupakan satu program yang mengetengahkan 

kepentingan Data Science dan juga Big Data di mana ia merupakan salah satu bidang ICT berimpak tinggi yang 

mampu mentransformasikan Perkhidmatan Awam ke satu tahap yang lebih berinovatif  

Penganjuran NBOS JPA Outreach Programme dan 1Pesara Care diharapkan dapat memberi suntikan semangat dan 

motivasi secara langsung kepada petugas barisan hadapan, bakal pesara, pesara dan penjawat awam di bawah    

inisiatif NBOS JPA untuk berkhidmat dengan penuh semangat dan seterusnya mencipta kelainan serta memberi 

nilai tambah dalam penyampaian perkhidmatan Kerajaan. 

PROGRAM SUKARELAWAN DAN KECERIAAN BERSAMA PERSATUAN PESARA KERAJAAN 
SARAWAK 

LAWATAN DELEGASI PAKISTAN KE JABATAN PERKHIDMATAN AWAM 

PUTRAJAYA, 27 OKTOBER 2016 - Seramai 8 orang delegasi 

dari Pakistan yang merupakan peserta kursus 105th National 

Management Course (NMC), National School of Public Policy, 

Lahore, Pakistan telah mengadakan lawatan ke JPA di Bilik 

Mesyuarat Utama, Aras 9, Blok C1. 

Para delegasi telah diberi taklimat tentang fungsi dan peranan 

JPA oleh Encik Wong Toon Keng, Timbalan Pengarah Kanan 

dari Bahagian Penyelidikan, Perancangan dan Dasar serta 

taklimat tentang Program Transformasi Nasional Sektor 

Awam oleh En Hamdan bin Puteh, perunding kanan dari   

Bahagian Transformasi Sektor Awam. 

SARAWAK, 26 OKTOBER 2016 - Program Sukarelawan Senior Volunteering Program (SVP) anjuran JPA         

merupakan pra-program sempena NBOS JPA Outreach Programme dan 1Pesara Care yang berlangsung pada        

27 – 28 Oktober di INTAN Sarawak. YBhg. Tan Sri Mohamad Zabidi Zainal, Ketua Pengarah Perkhidmatan Awam 

telah menyempurnakan program ini dengan aktiviti mengecat Rumah Persatuan Pesara Negeri Sarawak atau lebih 

mesra dipanggil Rumah Ramin. 

Program ini yang merupakan salah satu inisiatif NBOS telah melibatkan kerjasama dari Persatuan Pesara, 1M4U, 

JPA4U, NBOS dan Bahagian Pasca Perkhidmatan Sarawak serta lebih 60 orang sukarelawan yang terlibat. Rumah 

Ramin dipilih kerana rumah ini telah banyak berjasa kepada Persatuan Pesara dan banyak aktiviti-aktiviti pesara telah 

dijalankan di rumah ini.  

Persatuan Pesara Negeri Sarawak mempunyai keahlian sekitar 7,500 orang dan rumah ini dipilih untuk dicat semula 

bagi memberi wajah baru kepada rumah tersebut  



6 

 

SYARAHAN PERDANA TRANSFORMASI  PERKHIDMATAN AWAM OLEH YBHG TAN SRI KPPA 

SARAWAK, 27 OKTOBER 2016 - YBhg. Tan Sri Mohamad Zabidi Zainal, Ketua Pengarah Perkhidmatan Awam 

telah menyampaikan Syarahan Perdana Transformasi Perkhidmatan Awam di Arena Gemilang, Dewan Tunku   

Abdul Rahman Putra, Universiti Malaysia Sarawak (UNIMAS). Turut hadir pada program tersebut adalah Pro   

Canselor UNIMAS, YBhg. Datuk Patinggi Tan Sri Alfred Jabu Numpang, Setiausaha Persekutuan Negeri Sarawak, 

YBhg. Datuk Mohd Zuki bin Ali serta tetamu-tetamu kehormat yang lain. Program wacana intelektual ini          

merupakan anjuran bersama Jabatan Perkhidmatan Awam, Kementerian Pendidikan Tinggi, Pejabat Setiausaha 

Persekutuan Sarawak, Jabatan Perdana Menteri dan UNIMAS. 

Dalam syarahan beliau, YBhg. Tan Sri KPPA menegaskan terdapat sembilan cabaran yang perlu ditangani oleh 

Perkhidmatan Awam untuk melaksanakan transformasi. Sembilan cabaran tersebut adalah pemusatan kuasa yang  

keterlaluan, karenah birokrasi yang masih berakar umbi, hierarki pelaporan yang ketara, kompetensi strategik yang 

tidak mencapai standard, tahap ‘mentoring’ dan ‘coaching’ yang rendah, kesukaran penjawat awam untuk keluar 

dari zon selesa, kurang responsive dan kurang peka, tembok silo yang masih menebal dan jangkaan rakyat yang 

semakin meningkat. 

YBhg. Tan Sri KPPA juga turut menerangkan tentang Kerangka Transformasi Jabatan Perkhidmatan Awam (KTJPA) 

yang merupakan penggerak kepada keseluruhan inisiatif transformasi di JPA. Lima teras strategik KTJPA adalah 

Mendaya Upaya Bakat, Merekayasa Organisasi, Merakyatkan Penyampaian Perkhidmatan, Merangkum dan       

Sepunya serta Membudaya Nilai.  KTJPA seterusnya telah diperluaskan di setiap peringkat Agensi, Kementerian 

dan Jabatan di Negara ini. 

“There are no secrets to success. It is the result of preparation, hard work and  
learning from failure.”—Colin Powell 

PROGRAM JPA4U CERIA : #JOM TEH TARIK 

PUTRAJAYA, 28 OKTOBER 2016 - Bulan Oktober merupakan bulan bagi 

giliran Bahagian Saraan untuk menganjurkan program JPA4U Ceria.       

Program yang dianjurkan bersempena Tahun Keseronokan Bekerja seperti 

yang disarankan oleh YBhg. Tan Sri KPPA ini mengambil tema 

#JomTehTarik bagi penganjuran kali ini. 

Program yang dilaksanakan di Lobi C3, Kompleks C ini menyaksikan 

persembahan dari kugiran JPA4U selain aktiviti cabutan bertuah dan sesi 

minum petang. Program yang diadakan selepas waktu bekerja selama sejam 

ini bertujuan untuk menggalakkan semua warga JPA untuk saling 

mengenali di antara satu sama lain. Selain itu, ianya juga diharapkan dapat 

dijadikan salah satu cara bagi warga JPA untuk merehatkan minda selepas 

seharian bekerja. 

SEKITAR LAWATAN YBHG. DATO’ SRI KSU KPDNKK KE KAUNTER 1SERVE JPA4U  
–20 OKTOBER 2016 

